
Naalakkersuisut Avannaata Kommunia suleqatigalugu UKA 2028-mut kingusinnerpaamik
Uummannami Upernavimmilu BAT-mik piumasaqaatinik naammassinnittunik nutaaliaasunik
eqgakkanik ikuallaavinnik pilersitsinissamut periarfissat pillugit aalajangiinissamut
tunngavissiamik nutarsagaasumik iliuusissanullu pilersaarummik suliagarnissamik
sagqummiussinissamillu peqquneqassasut Inatsisartut aalajangiiffigisassaattut siunnersuut.
Aalajangiinissamut tunngavissiami Uummannami Upernavimmilu ikuallaavinnik
pilersitsinissamut periarfissat nuna tamakkerlugu eqgakkanik assartuinissamik aaqqgiissummut
sanilliunneqassapput. Sanilliussinermi aningaasaqarneq, avatangiisinut sunniutit, eqqakkat
annertussusaat, ingerlatsineq, assartuineq, sikusarnera, aningaasaliinissamut periarfissat kiisalu
ikuallaanermit kissap atorneqarsinnaanera ilaatinneqassapput.

Inatsisartunut ilaasortag Agqalu C. Jerimiassen, Atassut

Inuit Atagatigiinnit oqaaseqartup saggqummiussassaa

Naalakkersuisut Avannaata Kommunia sulegatigalugu Uummannami Upernavimmilu
nutaaliaasunik eqgakkanik ikuallaavinnik pilersitsinissamut periarfissat pillugit aalajangiinissamut
tunngavissiamik nutarsagaasumik suliagarnissaannik Inatsisartut aalajangiiffigisassaattut
siunnersuut

(Inatsisartunut ilaasortag Aggalu C. Jerimiassen, Atassut)

Uummannami Upernavimmilu eqgakkat ganoq isumagineqgarnissaat pingaarutegartoq Inuit
Ataqgatigiit toggaannartumik ogaatigissavarput. Innuttaasut eqgakkat katersuutiinnartarnerat,
assartuinermi ajornartorsiutit avatangiisinullu kingunerisinnaasaat pillugit ernumanerat
paasilluarsinnaavarput. Nunatsinni sumiluunniit innuttaasut eqgagassalerinerup kingunerisaanik
peqqissutsimikkut inuunermikkulluunniit ajornartorsiutegartinnegassanngillat.

UPA26-imi immikkoortoq 121 oqallisigigatsigu Inuit Atagatigiit ogaatigaarput avannaani
eqqgagassalerineq pitsaanerusoq aalaakkaanerusorlu pisariagartog. Aamma ogaatigaarput
aaqqiissutissat nunarput tamakkerlugu sumiiffiit pissusiinut naleqqussarnegarsinnaasut, kisianni
avatangiisinut peqqissutsimullu illersuinerup pitsaassusia sumiiffimmit sumiiffimmut
appasinnerusussaanngitsoq. Tamanna suli tunngavigaarput.

Illogarfimmi mikinerusumi, Qasigiannguani, peroriartorsimavunga. Taamaattumik nalunngilara
eqqgagassalerinermi ajornartorsiutit ganoq ganitsigisut innuttaasut ulluinnarni inuunerannut.
Siunnersuuteqgartup BAT eqqgaavaa, tassa piffissami pinegartumi teknik pitsaanerpaamik
atornegarsinnaasoqg. Periutsit sumiiffinnut tulluartut pitsaanerpaallu eqgartortillugit Qasigiannguani
namminersortoq eqgaavara. Taanna unnuakkut anartarfiit puussiartassaannik plastikkiusunik
avatangiisit sapinngisamik mianeralugit passussinermut atortorissaarutegarpoq. Taamatut
sumiiffinni suliniutit pioreersut aamma ilinniarfigisariagarpavut. Qanoqg ingerlanersut,

avatangiisinut ganog sunniutegarnersut aammalu sumiiffinni allani atornegarsinnaanersut
misissortariagarparput.

Naalakkersuisut UPA26-imi akissutegarnerminni erseqqgissarpaat eqqakkat katersorneqgarnissaat
peernegarnissaallu kommunit akisussaaffigigaat. Aamma ESANI-p Sisimiuni Nuummilu ikuallaavii
tunngavigalugit ataatsimoortumik aaqqiissut tapersersorlugu ogaatigaat. ESANI kommunit
ataatsimoorlutik pilersitaat Avannaata Kommuniata maanna piginneqataaffiginngilaa.
Taamaakkaluartoq avannaanit eqgakkanik assartuinermi suleqatigiittogareerpoq. Taamaattumik
kommunip aalajangiinera ataqqillugu Naalakkersuisut, Avannaata Kommunia ESANI-lu
aaqqiissutissanik ogalogatigiinnissaat pisariagartipparput.

Siunnersuut manna Uummannami Upernavimmilu ikuallaavinnik sanaartornissamut
aalajangiinerunngilag. Periarfissat marluk — eqgakkat ataatsimoortumik aaqgissuussineq atorlugu
assartornegarnissaat aammalu sumiiffinni ikuallaavinnik nutaaliaasunik pilersitsinissaq —
nutarsakkanik paasissutissanik tunngaveqarluni sanilliunnegarnissaat pinegarpog. Inuit Atagatigiit
misissuineq pillugu ogallisegataanissamut ammapput. Misissuinermili suna
apeqqutiginegassanersog, ganoq aningaasartuuteqartigissanersoq aammalu ilisimasat
piginegareersut qanoq atornegassanersut ersarissumik paaserusuppavut.

Avannaani siku, ungasissutsit umiarsuit tikittarnerisalu allanngorarnerat piviusuupput.
Uummannami Upernavimmilu innuttaasut, kommunimi sulisut eqgakkanillu passussinermik
ingerlatsisut misilittagaat misissuinermi atornegartariagarput. Eqgakkat ganoq annertutigisut
katersorneqartarnersut, qanoq sivisutigisumik toggortarinegartarnersut aammalu assartuinermi
kinguaattoornerit ganoq kingunegartarnersut kisitsisinik aamma uppernarsarnegassapput. Ilisimasat
sumiiffinneersut teknikkikkut naliliinerit pegatigalugit atorneqgartariagarput.

UPA26-imi Naalakkersuisut aamma oqaatigaat ikuallaavik nutaaq sananegassappat Nuummi
Sisimiunilu ikuallaavinnut avatangiisinut piumasagaatit assingi naammassinegassasut. Tamanna
Inuit Atagatigiinnit aalajangiusimavarput. Ikuallaavik mikisoq aqussallugu ajornakusoorsinnaavoq,
aammalu dioxinimik allanillu peqgissutsimut ajoqutaasunik aniatitsisinnaavog. Taamaattumik
BAT-mik piumasagaatit, ingerlatsinermut sulisussat, silaannarmut aniatitsinerit arsakullu
isumaginegarnissaat misissuinermi pingaarnernut ilaassapput. Piumasaqgaatit
naammassinegarsinnaanngippata tamanna aamma ersarissumik ogaatiginegassaag.

Eqqgagassalerineq ikuallaavimmik toggaanermiinnag naammassineqanngilag. UPA26-imi Inuit
Atagatigiit eqgakkanik immikkoortiterineq atoqgiinerlu erseqqissumik ilannguppavut. Eqgakkat
immikkoortiternegarsinnaasut atogginneqarsinnaasullu ikinnerpaamik ikuallanneqartariagarput.
Avannaani aaqgissuussineq sorleq toggarnegassagaluarpalluunniit immikkoortiterineq, atoqgiineq
eqgakkallu pinngortitamut siammatsaalinegarnissaat pilersaarutip ilagisariagarpai.

Siunnersuutip misissuinermut aningaasartuutissat 5 millionit koruunit tikillugit missingerpai.
Naalakkersuisut aperissavagut: misissuinernit siusinnerusunit paasissutissat suut
atornegarsinnaareerpat? Paasissutissat suut amigaatiginegarpat? Aamma kommunip, ESANI-p
Naalakkersuisullu akornanni suliassat aningaasartuutillu ganog agguarnegassappat? Aningaasat

amerlanerit misissuinermut atorneqassappata, inernera innuttaasunut Inatsisartunullu
aalajangiinissamut naammattumik ersarissusegassaag.

Inuit Atagatigiit avannaani innuttaasunut aaqgiissutissamik kissaategarneq pimoorupparput.
Pegatigisaanik nuna tamakkerlugu eqgagassalerinermut pilersaarut, kommunip akisussaaffia
aammalu avatangiisinut piumasagaatit tunngavigalugit aalajangiissaagut. Aporfissat
isiginngitsuusaarnagit periarfissat misissussavagut, kisianni misissuinissaq sanaartornissamut
neriorsuuteqarnermik isumagartinnegassanngilag.

Taamaattumik siunnersuut ataatsimiititaliami sukumiisumik suliarinegarnissaa kissaatigaarput.
Tassani Naalakkersuisut akissutegaataat, misissuinermut aningaasartuutit aammalu ESANI-p
aaqqiissutaata avannaani piviusumik ganoq atorneqgarsinnaanera nalilersornegarnissaat
pingaaruteqarpog. Tamatuma kingorna siunnersuutip inaarutaasumik ogaasertai
isummerfigissavagut.

Qujanag.



